
مئکا پیغمبرئن کئتابی
موقدّمه

بئر  ی��ه��ودان��ی��ن  ج��ن��وب سلطنتئنده،  او،  ی��اش��ام��ی��ش��دی.  دؤورده  ب��ئ��ر  پیغمبرله  اشَِ��ع��ی��ا  پیغمبر  مئکا 
کَندئنده آنادان اولموشدو. مئکا دا باشقا پیغمبرلر کئمی بو کئتابدا ائسرایئلئن گوناهلاری ضئدّئنه 
دانیشیر، عینی ح��ال��دا بونو دا خبر ورئ��ر ک��ی، ت��اری گله جکده اؤز خالقینا برکت وره ج���ک. مئکا 
خبر ورئر کی، نجه هم اورشلئم و هم سامئره دوشمن الئنه کچئب وئران اولاجاق. لاکئن بله بئر 
دهشتلی تصوئرئن قاباغیندا، مئکا تارینین بوتون بشرئیّته اولان نئجات نقشه سئندن ده دانیشیر. 
ائ��دی. آنجاق مئکادیر  موعود اولان مسئح ظوهور ادئ��ب تارینین بو نقشه سئنی یرئنه یتئره جک 
ائنسانلارا خاطیرلادیر کی،  دا  بونو  مئکا  ادئ���ر.  نبئلئک  اولاجاغینی  آن���ادان  ه���ارادا  ک��ی، مسئحئن 
گرچی خالقین گ��ون��اه��لاری تارینین گ��ؤزو قاباغیندادیر، آمّ��ا او ت��ؤوب��ه ک��ار آدام���لاری دا گ���ؤرور و 

اونلاری باغیشلاییر. مئکا ٧ :١٨ بله دیئر:
سنئن کئمی بئر تاری کئمدئر؟!

سن کی، خاطانی باغیشلاییرسان،
مئراثیندان صاغ قالانلارین عاصئلئیئنی عَفو ادئرسن.

او کی، قضبئنی ابده جک ساخلامیر،
چونکی محبّت گؤرسدمَیی خوشلاییر.

کئتابین مضمونو:
ائسرایئلئن گوناهی ١ :١–٣ :١٢

ربئّن بوتون دونیادا اَمئن-آمانلیقلا حؤکم سورمه سی ۴ :١–۵ :١۵
ربئّن ائسرایئله ائخطاری و اومئد ورمه سی ۶ :١–٧ :٢٠

 ١ :٧ بورادا بوتپرست معبدلرئنده انجام تاپان مراسئم نظرده توتولور.
 ١ :١٠ بیِت عوفرا عئبرانی دئلئنده »توز اوِی« سؤزونه بنَزه یئر

 ١ :١١ شافئر عئبرانی دئلئنده »خوش« سؤزونه بنَزه یئر
 ١ :١١ صَعَنان عئبرانی دئلئنده »چیخماق« سؤزونه بنَزه یئر

 ١ :١١ بیِت اصِِل عئبرانی دئلئنده یعنی »سنئن یاخینیندا اولان اوِ«

سامئره و اورشلئم اوچون مرثئیه

 ی����ه����ودا پ��ادش��اه��لاری ی���وت���ام، آخ���از و ١ 
خئزقئیانین دؤورون��ده، سامئره و اورشلئم 
باره سئنده، مورشِِتلی مئکایا رؤیا واسئطه سی ائله 

ربئّن بو سؤزو نازئل اولدو.
اشِئدئن، سئز، ای بوتون خالقلار،  ٢  

قولاق آسین، ای یر اوزو و اورادا یاشایانلار!
قوی پروردئگار رب سئزئن ضئدّئنئزه 

شهادت ورسئن؛
پروردئگار موقدّس معبدئندن.

چونکی باخ، رب یرِئندن چیخیب گلئر،  ٣  
او یرِ اوزونه انِه جک،

داغلارین زئروه لرئنده یرِئیه جک.
داغلار اونون آیاقلاری آلتیندا  ۴  

اود یانیندا اَرئیَن موم کئمی اَرئیه جکلر،
دره لر، تپه لردن آشاغی آخان سِللر کئمی، 

یاریلاجاق.

بوتون بونلار یعقوب اؤولادلارینین   ۵  
عاصئلئیئنه،

ائسرایئل خالقینین گوناهلارینا گؤره دئر.
یعقوب اؤولادلارینین عاصئلئیی نه دئر؟

مگر سامئره دیئل؟!
یهودانین بوت پرستئشگاهی نه دئر؟

مگر اورشلئم دیئل؟!
»بونا گؤره من سامئره نی یرِله بئر اده جیم،  ۶  

یرِئنده اوزوملوک سالیناجاق.
داشلارینی دره یه تؤکه جیم،

بونؤوره لرئنی آچیق قویاجاغام.

سامئره نئن بوتون بوتلری پارچا-پارچا   ٧  
قیریلاجاق،

معبدئنه ورئلَن هدئیّه لر یاندیریلاجاق،
بوتون تئمثال لارینی داغیداجاغام.

بو هدئیّه لر فاحئشه لئک موزدو ائله 
ییغیلدیغینا گؤره، *

گئنه ده فاحئشه لر اوچون ائشله دئله جک.«

بونا گؤره ده من مئکا، گرک آغلاییب   ٨  
گؤزیاشی تؤکوم،

آیاق یالین، لوت-عوریان گَزئم،
چاقاّل کئمی اولاییم،

بایقوش کئمی شئون چکئم.
چونکی سامئره نئن یارالاری صاغالان   9  

دیئل،
یهودایاجاق یاییلیب،

خالقیمین دروازالاریناجاق،
حتاّ اورشلئمه جک چاتیب.

یهودا شهرلرئنئن جزالانماسی
بونو گَتده بئلدئرمه یئن،  ١٠  

اصلا آغلامایین.
بیِت عوفرادا * توز-تورپاقدا یووارلانین.

سئز ای شافئر * ساکئنلری،  ١١  
لوت-عوریان، خجالت ائچئنده کچئب 

گدئن!
قاچا  اورادان  یاشایانلار  صَعَناندا * 

بئلمیه جکلر.
بیِت اصِِل * اَهلی یاس توتاجاق؛
او، کؤمه یئنی سئزدن کَسه جک.

١ :١ – ١١  مئکا

 ١ :١٢ ماروت عئبرانی دئلئنده »آجی« سؤزونه بنَزه یئر
 ١ :١٣ لاکئش عئبرانی دئلئنده »آتلار« سؤزونه بنَزه یئر

 ١ :١۴ اَکزئب عئبرانی دئلئنده »آلداتماق« سؤزونه بنَزه یئر
 ١ :١۵ مارشِا – عئبرانی دئلئنده ائستئلاچی.

ماروت * اهالئسی یاخشیلیق آرزولایاراق،  ١٢  
ضعئف اولورلار،

چونکی رب اورشلئمئن دروازاسینا بلا 
سالیب.

ای لاکئش * ساکئنلری، آتلارینیزی  ١٣  
دؤیوش عاربا لارینا قوشون.

صحیون قیزینی سئز گوناها باتیردینیز،
چونکی سئزده ائسرایئلئن عاصئلئیی 

تاپیلدی!
بونا گؤره مورشِِت گَته آیریلماق   ١۴  

هدئیّه  لری وره جکسئنئز،
اَکزئب * شهری ائسرایئل پادشاهلارینی 

آلداداجاق.
ای مارشِا * ساکئنلری،  ١۵  

رب اوستونوزه گئنه ائستئلاچی گتئره جک،
عَدوللام ماغاراسینا ائسرایئلئن آدلی-

سانلی آداملاری سیغیناجاق.
ای یهودا، عَزئز بالالاریندان اؤتری   ١۶  

ساچینی قیرخ،
قوی باشین کَرکس باشی کئمی کِچَل 

اولسون،
چونکی اؤولادلارین اسئرلئیه آپاریلاجاق!

کاسیبلارا ظولم ادنلرئن طالعی

 وای او آداملارین حالینا کی،٢ 
یاتاقلاریندا شر نئیّت قورولار،

و سحر آچیلدیقدا اونا عمل ادئرلر!
چونکی گوجلری بونا چاتیر.

زَمئلره طاماح سالیب زورلا آلیرلار،  ٢  
اوِلره گؤز دئکئب اونلارا صاحئب 

دورورلار.
اوِ صاحئبی ائله عایئله سئنه ظولم ادئرلر،

آداملاری مئراثیندان محروم ادئرلر!
بونا گؤره ده رب بله دیئر:  ٣  

»باخ، بو خالقا بلا گتئرمیه حاضیرلاشیرام،
اوندان بویون قاچیردا بئلمیه جکسئنئز.
سئز بئر داها دئکباش گَزمیه جکسئنئز،

چونکی پئس زامان گلئر.
او گون سئزی مئثال چکئب،  ۴  

بله یانیقلی مرثئیه اوخویاجاقلار:
“بئز تامام محو اولدوق!

خالقیمین پایینی باشقاسینا ورئر!
گؤر نجه اونو مندن آلیر!

زَمئلرئمئزی نجه بؤلوب خائنلره پایلاییر!”
بونا گؤره ربئّن جاماعاتی آراسیندا هچ   ۵  

کس تاپیلمایاجاق کی،
سنئن اوچون پوشکله اؤلچو چکئب یرِ 

بؤلوشدورسون.«

یالانچی واعئظلر
اونلار بله وعظ ادئرلر:  ۶  

»وعظ اتمه.
بله شیلردن هچ کس دانیشماسین؛

روسوایچیلیق بئزه چاتمایاجاق.«
ای یعقوب نسلی، مگر گرک بو دیئلسئن:  ٧  

»ربئّن روحو مگر صبئرسئز اولوب؟
مگر بونلار اونون ائشلری دئر؟«

منئم سؤزلرئم مگر دوزگون یوللا گدنلرئن 
خیرئنه دیئل؟

الِه بو یاخین زامانلاردا،  ٨  
خالقیم منئم ضئدّئمه قالخیب دوشمن 

اولوبلار.
موحارئبه دن قاییدانلارین،

یولدان اَمئن-آمانلیقدا کِچَنلرئن اَینئندن،

١ :١٢ – ٢ :٨  مئکا

پالتارلارینی آلیب اونلاری سویورسونوز.
خالقیمین آروادلارینی  9  

راحات اوِلرئندن قووورسونوز،
اوشاقلاریندان منئم وردئیئم شؤوکتی

همئشه لئک گؤتورورسونوز.
قالخین و گدئن،  ١٠  

چونکی بورا ائستئراحت اتمک یری دیئل.
بو یرِ نجئسلَندئیئنه گؤره

دهشتلی صورتده دارماداغین اولاجاق.
اگر یالانچی بئر آدام، حئیله گر بئر آدام   ١١  

گلئب یالاندان دِسه:
»سنه شراب و کِفلَندئرن ائچکئلر باره ده 

وعظ اده جیم.«
البتهّ، بله خالقین بله واعئظی اولار!

ربئّن اومئد وعده سی
ای یعقوب اؤولادلاری،  ١٢  

من قطعن سئزئن هامینیزی بئر یرِه 
ییغاجاغام،

ائسرایئلئن صاغ قالانلارینی بئر یرِه 
ییغاجاغام.

اونلاری آغیلداکی سورو کئمی بئر یرِه 
ییغاجاغام.

اوتلاقداکی سورو کئمی اؤلکه آداملارلا 
دولاجاق.

آزاد ادن اونلارین قاباقلاریندا گدئر؛  ١٣  
دروازانی قیریرلار، اوندان اشِئیه چیخیرلار.

اونلارین پادشاهی اونلارین قاباغیندا 
گدئر،

رب اونلارین باشچیسی دیر.

مئکا ائسرایئل رهبرلرئنی دانلاییر

 او واخت من ددئم:٣ 
»قولاق آسین، ای یعقوب رهبرلری،

ای ائسرایئل خالقینین باشچیلاری!
مگر عدالتئن نه اولماسینی بئلمک سئزه 

گرکلی دیئل؟!

سئز کی، یاخشیدان نئفرت ادئرسئنئز،  ٢  
پئسلئیی سِوئرسئنئز،

خالقیمین دَرئسئنی سویورسونوز،
اَتئنی سوموکلرئندن قوپاردیرسینیز،

سئز کی، خالقیمین اَتئنی ییِئرسئنئز،  ٣  
دَرئسئنی سویورسونوز، سومویونو 

قیریرسینیز.
خالقیمی قازاندا،

تاوادا پئشئرئلَن اَت کئمی دوغراییرسینیز.
او واخت اونلار ربهّ فریاد اده جکلر،  ۴  

لاکئن رب اونلارا جاواب ورمه یه جک.
او زامان رب اوزونو اونلاردان 

گئزلدَه جک،
چونکی پئس ائشلره عمل ادئبلر.«

خالقینی آزدیران پیغمبرلرئن ضئدّئنه،  ۵  
رب بله دیئر:

»یمِه یه بئر شیلری اولاندا “صولح” 
باغیریرلار.

آمّا آغیزلارینا بئر شی ورمه یه نئن ضئدّئنه
موقدّس موحارئبه اعلان ادئرلر.«

بونا گؤره سئزه رؤیاسیز گجه گله جک،  ۶  
فالچیلیق ادئله بئلمه ین قارانلیق گله جک،

پیغمبرلر اوچون گونش باتاجاق،
گوندوز اونلار اوچون ظولمت اولاجاق.

گؤروجولر روسوای اولاجاقلار،  ٧  
فالچیلار بی آبیر اولاجاقلار،

دوغرودان دا اونلارین هامیسی بوندان 
اوتانیب آغیزلارینی باغلایاجاقلار،

چونکی تاریدان جاواب اولمایاجاق.

آمّا من قووّتله،  ٨  
ربئّن روحو ائله،

عدالت و جسارتله دولویام کی،
اونلارین  اؤولادلارینا  یعقوب 

عاصئلئیئنی،
ائسرایئله ده اونون گوناهینی بئلدئرئم.

٣ :٨ – 9: ٢  مئکا

بونو اشِئدئن، ای یعقوب اؤولادلارینین   9  
رهبرلری،

ای ائسرایئل خالقینین باشچیلاری!
سئز عدالتدن نئفرت ادئرسئنئز،

هر جور دوزلویو اَیرئیه چِوئرئرسئنئز.
صحیونو قان باهاسینا بئنا ادئرسئنئز،  ١٠  

اورشلئمی حاقسیزلیق اوستونده تئکئرسئنئز.
رهبرلری روشوتله حؤکم ادئرلر،  ١١  
کاهئنلری اوجرتله تعلئم ورئرلر،

پیغمبرلری فالچیلیق ادئب پول آلیرلار،
لاکئن حله ده ربهّ بلِ باغلاییب دیئرلر:

»مگر رب بئزئم آرامیزدا دیئل؟
اوستوموزه بلا گلمَز.«

بونا گؤره ده سئزئن اوزونوزدن،  ١٢  
صحیون زَمی کئمی شوخوملاناجاق،

اورشلئم داش قالاغینا،
معبدئن تئکئلدئیی داغ دا

مشِه لی تپه لره چِورئله جک.

 رب بوتون دونیادا اَمئن-آمانلیقلا 
 حؤکم سوره جک

)اشِ. ٢ :١–۴(

 آخیر گونلرده ربئّن اوِی اولان داغ۴ 
داغلارین لاپ اوجاسی،

تپه لرئن لاپ اوجاسی اوجالاجاق.
خالقلار اونا ساری گله جکلر.
چوخ مئلّتلر گلئب دئیه جکلر:  ٢  

»گلئن، ربئّن داغینا،
یعقوبون تاریسینین اوِئنه قالخاق،

قوی رب بئزه اؤز یوللارینی اؤیرَتسئن،
و بئز اونون طرئقلری ائله گِدَک.«

چونکی شرئعت صَحیوندان،
ربئّن سؤزو اورشلئمدن یاییلاجاق.

رب چوخ خالقلار آراسیندا حؤکم   ٣  
اده جک،

گوجلو اوزاق مئلّتلر حاقیّندا قرار 
چیخارداجاق.

اونلار قیلینجلاری کَچوجلارلا دؤیوب 
اونلاردان کوتان،

نئزه لردن ده حَرَس اَره سی دوزَ لده جکلر.
قیلینج  ضئدّئنه  مئلّتئن  مئلّت، 

قالدیرمایاجاق،
آرتیق موحارئبه اتمه یی اؤیرَنمیه جک.

هر کس اؤز اوزوم آغاجینین،  ۴  
اؤز انجئر آغاجینین آلتیندا اَیلَشه جک،

اونلاری قورخودان اولمایاجاق.
چونکی قوشونلار ربئّنئن آغزی بله دیئب.

بوتون خالقلار،  ۵  
اؤز آللاهلارینین آدی ائله یاشاسالار بلِه،
بئز، ابددن ابده جک تاریمیز ربئّن آدی 

ائله یاشایاجاغیق.

اسئرلئکدن قاییتماغین وعده سی
رب بویورور:  ۶  

»او گون من شئکَستلری ییغاجاغام،
قوودوغوم، ذلئل اتدئیئم خالقی بئر یرِه 

ییغاجاغام.
شئکَستلری صاغ قالان خالق اده جیم،  ٧  
قووولانلاری گوجلو مئلّته چِوئره جیم.

رب اونلارا صحیون داغیندان،
ائندئدن ابده کئمی حؤکم اده جک.«

سنه گلئنجه، ای سورویه نظارت ادن بورج،  ٨  
ای صحیون قیزینین قالاسی،

اوّلکی حاکئمئیّت سنه تزه دن ورئله جک،
اورشلئم قیزینین سلطنتی گله جک.

ائندی نه اوچون اوجا سَسله باغیریرسان؟  9  
نئیه دوغان آرواد کئمی آغری چکئرسن؟

مگر سنئن یانیندا پادشاه یوخدور؟
مصلحت وره نئن مگر هلاک اولوب؟
ای صحیون قیزی، آغریدان قوورول،  ١٠  

دوغان آرواد کئمی برَکدن قیشقیر،
چونکی ائندی شهری ترک ادئب، چؤلده 

قالاجاقسان،

١٠: ۴ – 9: ٣  مئکا

بابئله قدر گده جکسن.
اورادا قورتولوش تاپاجاقسان؛

اورادا رب سنی دوشمنلرئنئن اَلئندن 
ساتین آلاجاق.

آمّا ائندی چوخ مئلّتلر  ١١  
سنئن ضئدّئنه بئرله شئب دیئرلر:
»قوی صحیون روسوای اولوب 

نجئسلَنسئن!
بونو اؤز گؤزوموزله گؤرکَ!«

لاکئن اونلار ربئّن دوشونجه لرئنی بئلمئرلر،  ١٢  
اونون مقصدئنی آنلامیرلار؛

چونکی رب اونلاری، خرمنده ییغیلان 
دَرزلر کئمی
بئر یرِه ییغیب.

رب بله دیئر: »ای صحیون قیزی،  ١٣  
قالخ، خرمنده کی تاخیلینی دؤی!

چونکی سنئن بوینوزونو دمئر کئمی،
دیرناقلارینی بورونج کئمی اده جیم.

الِه کی، چوخ خالقلاری اَزه سن،
اونلارین حاقسیزلیقلا آلان قنئمتئنی،

اوزونون  یرِ  بوتون  مال-دؤولتئنی 
پروردئگارینا وقف اده سن.

 ای قوشونلار قیزی، ائندی ۵ 
قوشونلارینی بئر یرِه ییغ!

بئزی دؤوره یه آلیبلار،
ائسرایئل حؤکمدارینین اوزونه دَیَنکَله 

ووراجاقلار.

بیت لحِِمدن گله جک اولان حؤکمدار
آمّا سن ای بیت لحِِم افِراتا،  ٢  

یهودا نسئل لرئنئن کئچئیی اولاسان دا،
منئم اوچون ائسرایئل اوستونده

حؤکمدار سندن چیخاجاق.
اونون نسلی چوخ قدئملردن،

ازلی گونلردندئر.

دوغوم آغریسینی چکن آرواد دوغانا قدر،  ٣  
رب اؤز خالقینی تسلئم اده جک.

ائسرایئل اؤولادلارینین یانینا،
قالان قارداشلاری قاییداجاق.

بو حؤکمدار قالخاجاق  ۴  
و تارینین قووّتئنده،

تاریسی ربئّن عظمتلی آدیندا
سوروسونه چوبانلیق اده جک.

خالق اَمئن-آمانلیق ائچئنده یاشایاجاق،
چونکی بوتون یر اوزو اوستونه بؤیوک، 

او اولاجاق.
بو بئزئم صولحوموز اولاجاق.  ۵  

آشورلولار اؤلکه مئزه گلدئیی واخت،
قالالاریمیزا آیاق آچدیغی واخت،

اونلارین ضئدّئنه یدّی چوبان و سکّئز 
رهبر قالدیراریق.

اونلار آشور تورپاقلارینا،  ۶  
نمَرود اؤلکه سئنئن گئرئشلرئنه،

قیلینجلا چوبانلیق اده جکلر؛
آشورلولار تورپاغیمیزا گلنده،

سرحدئمئزی کِچَنده،
او بئزی قورتاراجاق.

یعقوب نسلئنئن صاغ قالانلاری  ٧  
چوخلو خالقلارین آراسیندا اولاجاقلار.

ربئّن گؤندَردئیی شح کئمی،
اوت اوستونه تؤکولنَ یاغیش کئمی کی،

کئمسه نی گؤزله مَز.
کئمسه نئن گلمه سئنه ده مونتظَئر اولماز.

یعقوب نسلئنئن صاغ قالانلاری  ٨  
چوخلو خالقلارین، چوخلو مئلّتلرئن 

آراسیندا
الِه بئل کی، مشِه حیوانلاری آراسینداکی 

شئر،
قویون سوروسو آراسینداکی جاوان 

آصلاندیر.
سورونون ائچئنه گئرسه، اَزئب دئدَر،

هچ کس اوندان قورتولا بئلمز.

٨: ۵ – ١١: ۴  مئکا

اَلئن خَصملرئنئن اوستونه قالخاجاق،  9  
ای ائسرایئل، سنئن دوشمنلرئن 

کَسئله جک!«

رب بویورور:  ١٠  
»او گونده آتلارینیزی قیراجاغام،

دؤیوش عارابالارینیزی یوخ اده جیم.
اؤلکه نئزده کی شهرلری ده دارماداغین   ١١  

اده جیم،
بوتون قالالارینیزی یرِه ییخاجاغام.

جادوگرلئیی سئزئن اؤلکه نئزدن محو اده جیم،  ١٢  
سئزه بئر داها طالعِه باخان اولمایاجاق.

سئزئن بوتلرئنئزی، سئزئن موقدّس   ١٣  
سوتونلارینیزی

سئزئن آرانیزدان قیریب آتاجاغام.
بله جه اَل لرئنئزله دوزه لتدئیئنئز شیلره

آرتیق سجده اتمیه جکسئنئز.
سئزئن اَشِرا بوتلرئنئزی آرانیزدان   ١۴  

چیخاردیب آتاجاغام.
شهرلرئنئزی وئران قویاجاغام.

ائطاعتسئز مئلّتلردن قضبله، حئدّتله   ١۵  
قئصاص آلاجاغام.«

ربئّن ائسرایئلئن ضئدّئنه ائتئّهامی

 ربئّن نه ددئیئنی ائندی اشِئدئن:۶ 
»قالخین، داغلار قاباغیندا داعوانیزی 

دئله گتئرئن،
قوی تپه لر سَسئنئزی اشئتسئنلر.

ای داغلار، ای یرِئن مؤحکم   ٢  
بونؤوره لری،

ربئّن ائتئّهامینی اشِئدئن!
چونکی رب اؤز خالقینین ضئدّئنه داعوا 

آچیب؛
حتاّ ائسرایئل له بله داعوا اده جک.

ای خالقیم، سنه نه اتمئشم؟  ٣  
سنی نه ائله یورموشام؟

منه جاواب ور!
دوغرودان دا، من ائدئم کی،  ۴  

سنی مئصئر اؤلکه سئندن چیخارتدیم،
نؤکرچئلئک دئیاریندان سنی ساتین آلدیم،
موسانی، هارونو، مریمی سنئن قاباغیندا 

گؤندَ ردئم.
ای خالقیم، سنئن ضئدّئنه  ۵  

موآب پادشاهی بالاقین نئیّتلرئنی،
بعِور اوغلو بلَعامین اونا نه جاواب 

وردئیئنی خاطیرلا،
شئطّئمدن گئلگالا گِدنده، یولدا نه باش 

وردئیئنی خاطیرلا کی،
ربئّن صالح عمل لرئنی بئله سن.«

ربئّن آداملاردان ائسته یی
ربئّن حوضورونا نه ائله گدئم؟  ۶  

اوجا تارینین حوضوروندا نجه سجده 
ادئم؟

اونون حوضورونا یاندیرما قوربانلاری 
ائله –

بئر ائلّئک دانالارلا مگر چیخیم؟
ربهّ مئن-مئن قوچ قوربانلاری،  ٧  

زیتون یاغینین اون مئنلرجه سِل لری مگر 
خوش گلر؟

عاصئلئیئمه گؤره ائلک اوغلومو،
گوناهیم اوچون اؤز اؤولادیمی مگر ورئم؟
ای ائنسانلار، تاری سئزه یاخشی اولانی   ٨  

بئلدئرئب.
رب سئزدن عادئل اولماقدان باشقا،

محبّت گؤرسدمه یی سِومَکدن باشقا،
تارینیزین حوضوروندا باشی آشاغی 

یاشاماقدان باشقا نه ائسته یئر کی؟

پئسلئیئن جزالاندیرماسی
ربئّن سَسی شهره نئدا ادئر،  9  

سنئن آدیندان قورخماق حئکمتدئر.
»تنبه آغاجینا،

9: ۶ – 9: ۵  مئکا

 ۶ :١٠ عئبرانی دئلئنده »افِا«. تقرئبن ٢٢ لئتئرلئک بئر اؤلچو.

اونو تعیئن اده نه دئقّت ادئن.
مگر پئسلرئن اوِئنده کی حارام مال-دؤولت،  ١٠  

نجئس اولان اَسکئک اؤلچو * حله ده 
یوخدور؟

پئسلئک ترَه زئسئندن و آلدادیجی چکی   ١١  
داشلاریندان ائستئفاده اده نی

مگر حاقلی سایارام؟
شهرئن وارلی لاری قدّارلیق ادئرلر،  ١٢  

ساکئنلری یالان دانیشیرلار،
دئل لری آغیزلاریندا حئیله ائشله دئر.

بونا گؤره، گوناهلارینیزدان اؤتری،  ١٣  
من سئزی ووراجاغام،

سئزی ییخاجاغام،
سئزی وئران قویاجاغام.

یئیه جکسئنئز، آمّا دویمایاجاقسینیز،  ١۴  
قارینلارینیز بوش قالاجاق.

ثروت ییغاجاقسینیز، آمّا 
ساخلامایاجاقسینیز،

هر نه ساخلادیغینیزی دا، من قیلینج 
آغزینا وره جیم.

سئز اَکه جکسئنئز، آمّا بئچمیه جکسئنئز،  ١۵  
زیتون سیخاجاقسینیز، لاکئن اؤزونوزه 

یاغ سورتمیه جکسئنئز؛
اوزوم سیخاجاقسینیز، آمّا شراب 

ائچمیه جکسئنئز.
پادشاه عومرئنئن قایدالاری رئعایت   ١۶  

اولونور،
اَخاب سولاله سئنئن بوتون ائشلری یرئنه 

یتئرئلئر،
اونلارین مصلحتئنه موطابئق یاشاییرسینیز،
بونا گؤره ده سئزی هلاکته تسلئم اده جیم،
ساکئنلرئنئزی رئشخند هدفئنه چِوئره جیم،
بله جه منئم خالقیمین روسوایچیلیغینی 

داشییاجاقسینیز.«

مئکانین مرثئیه سی

 ٧!  وای منئم حالیما
من بئر آداما بنَزه یئرم کی،

یای مؤوسوموندن سونرا
میوه سی تامام ییغیلمیش،
تنَکَلری ده تمئزلنَمئشدئر؛

اوندا یمک اوچون نه اوزوم سالخیمی 
قالیب،

نه ده نوبارلیق بئر انجئر کی، اونا هوس ادِئم.
اؤلکه ده تارینی تانییان آدام قالماییب،  ٢  
ائنسانلار آراسیندان صادئق آدام محو 

اولوب.
هامی قان تؤکمک اوچون کمئنده دورور،

قارداش قارداشا تله قورور.
پئس ائشلره اَللرئنئن ائکئسی ده زئرکَدئر،  ٣  

هم ریئسلر، هم ده حاکئملر روشوت 
طلب ادئرلر،

گوجلو آدام جانینین ائسته دئیئنی اعلان 
ادئر،

هامیسی نئیّتلر قورورلار.
بونلارین لاپ یاخشیسی تئکاندان   ۴  

دَیَرسئزدئر،
لاپ صالح آدامی دا خاشاکدان پئسدئر.

اونون گؤزَتچئلرئنئن ائخطار اتدئیی گون،
سنئن جزا گونون گلئب.

ائندی اونلار چاشباش قالیبلار.
قونشونوزا ائنانمایین،  ۵  

دوستونوزا بلِ باغلامایین،
حتاّ قوینونوزدا یاتان آروادینیزدان بلِه،

آغزینیزی مؤحکم ساخلایین.
چونکی اوغول آتاسینا خور باخیر،  ۶  

قیز آناسینین، گلئن ده قایین آناسینین 
ضئدّئنه قالخیر.

۶: ١٠ – ٧: ۶  مئکا

آدامین دوشمنی اؤزونون اوِ اهلی اولوب.
آمّا منه گلئنجه،  ٧  

من ربهّ باخاجاغام،
منی خئلاص ادن تارینی گؤزلیَه جیم.

تاریم منئم سَسئمی اشئده جک،

قورتولوش یولو
حالیما سِوئنمه، ای دوشمنئم!  ٨  
من ییخیلسام دا، قالخاجاغام.

قارانلیقدا ساکئن اولسام دا،
رب منئم نوروم اولاجاق!

ربئّن قضبئنه دؤزه جیم،  9  
چونکی من اونا گوناه اتمئشم،

او زاماناجاق کی، او منئم داعواما 
یتِئشسئن،

و عدالت یرئنه یتِئشسئن.
او منی ائشیغا چیخارداجاق،
اونون صالحلئیئنی گؤره جیم.

دوشمنئم بونو گؤره جک، خجالت   ١٠  
ائچئنده بوغولاجاق.

او منه دمئشدی:
»تارین رب هارادادیر؟«

گؤزلرئم بو دوشمنه باخاجاق،
و او واخت او، کوچه لرده تاپدالانان 

پالچیق کئمی اولاجاق.

ای اورشلئم، او گون سنئن دووارلارینین   ١١  
برپا گونو اولاجاق،

او گون سرحدلرئن گِنئشلَنه جک.
او گون خالقین آشوردان،  ١٢  

مئصئر شهرلرئندن،
مئصئردن فرات چایینا قدر اوزانان 

تورپاقلاردان،
دهنزدن دهنزه جک، داغدان داغاجاق،

سنئن یانینا قاییداجاق.
یر اوزو ساکئنلرئنئن عمل لرئنه گؤره  ١٣  

وئران اولاجاق.

ربئّن ائسرایئله شَفقتی
اؤز خالقینا، مئراثین اولان سورونه،  ١۴  

اَلئنده اولان عصا ائله چوبانلیق ات.
او، مشِه لئکده ائندی تکَ باشینا ساکئندئر؛

محصول لو بئر زَمئنئن آراسیندا.
قوی کچمئش گونلرده کی کئمی

باشان و گئلعاددا اوتلاسینلار.

»مئصئردن چیخدیغین گونلرده کی کئمی  ١۵  
سنه مؤجوزه لر گؤرسده جیم.«

مئلّتلر بونو گؤره جکلر،  ١۶  
بوتون قووّتلرئندن اوتاناجاقلار.

اَل لری ائله آغیزلارینی یوماجاقلار،
قولاقلاری کار اولاجاق.

ائلان کئمی تورپاغی یالایاجاقلار،  ١٧  
یرِ اوزونون سوروننلری کئمی،

یووالاریندان اَسه-اَسه چیخاجاقلار.
دهشت ائچئنده رب تاریمیزین 

حوضورونا گله جکلر،
سندن قورخاجاقلار.

سنئن کئمی بئر تاری کئمدئر،  ١٨  
سن کی، خاطانی باغیشلاییرسان،

مئراثیندان صاغ قالانلارین عاصئلئیئنی 
عَفو ادئرسن؟!

او کی، قضبئنی ابده جک ساخلامیر،
چونکی محبّت گؤرسدمَیی خوشلاییر.

گئنه بئزه شَفقَت گؤرسده جک؛  ١9  
بوتون خاطالاریمیزی آیاق آلتینا آتاجاق.

بلی، سن بئزئم بوتون گوناهلاریمیزی 
دهنزئن درئنلئکلرئنه آتاجاقسان.

قدئم زاماندا آتالاریمیزا آند ائچدئیئن کئمی  ٢٠  
یعقوب نسلئنه حقئقتی،

ائبراهئم اؤولادلارینا دَیئشئلمَز محبّتئنی 
گؤرسده جکسن. 

٧ :٧ – ٢٠  مئکا


